Sabit Cərəyanın Oyanan Toxumalara Təsiri və 
Oyanmanın Qütb Qanunu
    Sinir və ya əzələ sabit cərəyanla qıcıqlandırılarkən oyanma dövrə qapandığı anda yalnız katod altında, dövrə ayrılan anda isə yalnız anod altında baş verir. Bu faktlara birlikte qütb qanunu deyilir. Qütb qanununda elektrodlardan birinə yaxın olan sahədə siniri öldürürlər, ikinci elektrodu isə həmin sahədən əzələyə yaxın sahəyə birləşdirirlər. Zədələnmiş sahəyə katod birləşdirirlərsə, oyanma cərəyan qoşulan anda baş verir; əgər ki katod zədələnmiş sahəyə qoyulub, anod salamat sahəyə qoyularsa, oyanma yalnız dövrə açılan anda olar. Dövrə ayrılan zaman anod altında baş vərən oyanmanın qıcıq qapısı, dövrə qapanan anda katod altında baş verən oyanmanın qıcıq qapısına nisbətən xəyli yüksəkdir.

    Hüceyrəyə əyni zamanda iki mikroelektrod yeritməyin, bu üsulu işlənildikdən sonra elektrik cərəyanının polyar təsirinin mexanizmini öyrənmək mümkün oldu. Müəyyən olundu ki, əgər katod xaricdə, anod daxildə yerləşirsə fəaliyyət potensialı yarana bilər. Qütblər əksinə qoyulmuş olarsa, yəni anod bayırda, katod içərdə olarsa, cərəyan qoşulan zaman o, ne qədər güclü olsa belə, oyanma törənmir.   
    Sinir və ya əzələ lifindən elektrik cərəyanının keçməsi hər şeydən əvvəl membran potensialının dəyişməsinə səbəb olur. Toxumanın anod qoyulmuş sahəsində membranın bayır səthində müsbət potensial artır, başqa sözlə, hiperpolyarizasiya yaranır, katod qoyulduğu halda isə membranın bayır səthindəki müsbət potensial azalır – depolyarizasiya törənir. Cərəyanın qoşulduğu anda olduğu kimi, ayrıldığı halda da sinir lifində membran potensialının dəyişilməsi ani olaraq baş verməyib müəyyən vaxtda müntəzəm inkişaf edir.
    Bu onunla izah olunur ki, canlı hüceyrənin membranı kondensator xüsusiyyətinə malikdir. Membranın bayır və içəri səthləri bu toxuma kondensatorunun üzlükləri vəzifəsini yerinə getirir, xəyli müqaviməti olan lipidlər qatı isə dielektrikdir. Membranda ionların keçmesi üçün kanallar olduğuna görə bu qatın müqaviməti ideal kondensatorda olduğu kimi, sonsuz deyilir. Odur ki, hüceyrə membranın içərisindən az miqdar cərəyan keçə bilən müqavimətlə paralel qoşulmuş kondensatora oxşardırlar.
    Cərəyan qoşulan və ayrılan zaman membran potensialının zamana görə dəyişməsi membranın C tutulumundan və R müqavimətindən asılıdır. RxC hasili nə qədər kiçik olarsa, cərəyanın verilmiş qiymətində potensial o qədər sürətlə artar və əksinə, RxCnin qiymətinin böyük olması potensial dəyişməsi sürətinin azalmasına uyğun gəlir.
    Membranın potensialının dəyişməsi təkcə anod və katodun sinir lifinə təmas etdiyi nöqtələrdə dəyil, həm də qütblərdən bir qədər kenarda da baş verir. Fəqət fərq bundadır ki, bu dəyişikliyin səviyyəsi katod və anoddan uzaqlaşdıqca aşağı düşür. Bu sinir və ezələ liflərinin kabel xüsusiyyəti adlandırılan xüsusiyyəti ilə izah olunur. Hər bir sinir lifi elektrik nöqteyi nəzərindən kabeldir, başqa sözlə desək, xüsusi müqaviməti aşağı olan içlik (aksoplazma) izolyatorla (membranla) örtülmüş və yaxşı ötürücü olan mühitdə yerləşdirilmişdir.Lifin bir neçə nöqtəsindən uzun müddətli sabit cərəyan buraxılarsa, stasionar vəziyyət müşahidə olunur ki, bu zaman cərəyanın sıxlığı və nəticədə membran potensialının dəyişməsi cərəyanın təsir yerində maksimal olur. Qütblərdən uzaqlaşdıqca cərəyanın sıxlığı və membran üzərində potensialın dəyişməsi lif boyunca ekspotensial olaraq azalır. Membran potesialının göstərilən dəyişilməsi fəaliyyət potensialının məhəlli cavabından və ya iz potensialından fərqli olaraq membranın ion keçiriciliyinin dəyişməsi, lifin fəal cavab reaksiyası ilə əlaqədar olmadığına görə, onu membran  potensialının, passiv və ya elektrotonik dəyişməsi kimi adlandırmaq qəbul edilmişdir. Sabit cərəyanın katod və anod qoyulmuş olduğu nöqtələrdə müvafiq olaraq kat- və anelektroton dəyişməsi ayırd edilir.

